DOMINGU XXVI TEMPU KOMUN — TINAN A

Tema

Liturjia Domingu XXVI Tempu Komun nian hatudu momoos katak, Maromak bolu mane no
feto hotu atu empefia an iha konstrusaun mundu foun justisa no dame nian, ne’ebé Maromak
mehi no hakarak propoin ba ema hotu. ITha Maromak nia proposta nia oin, ita bele asume
atitude rua: dehan “sin” ba Maromak no kolabora ho Nia, eh hili dalan sira egoizmu nian,
komodizmu nian, izolamentu nian no renunsia/para husi kompromisu ne’ebé Maromak husu
mai ita. Maromak nia Liafuan ezorta ita ba kompromisu sériu no koerente ho Maromak —
kompromisu ida ne’ebé signifika empefiu redl no ezijente iha konstrusaun mundu foun ida,
justisa nian, fraternidade nian, dame nian.

Iha leitura dahuluk, profeta Ezequiel konvida israelita sira eziladu iha Babil6nia atu
kompromete an ho forma séria ho konsekuente ho Maromak, lahd argumentu oioin atu sees,
lahodi halai, lahd pretestu. Fiar-na’in ida-idak tenke foti konxiénsia ba konsekuénsia sira
ninia kompromisu ho Maromak no moris, ho koerénsia, implikasaun pratika sira ninia
adezaun ba Jahweéh no ba Aliansa.

Evanjellu dehan oinsa konkretiza kompromisu ho Maromak... “Sin” ne’ebé Maromak husu
mai ita la’6s deklarasaun tedrika intensaun di’ak sira-nian, laho implikasaun pratika sira;
maibé kompromisu firme ida, koerente, sériu no ezijente ho Reinu, ho ninia valor sira, ho
tatuir JezUs Kristu nian. Fiar-na’in ne’ebé loos la’0s ida ne’ebé “f6 impresaun di’ak”, finje
respeita regra sira no hatudu komportamentu loos tuir pontudevista konvensaun sosial sira;
maibé ida-ne’ebé kumpre iha realidade moris nian, Maromak nia vontade.

Leitura daruak aprezenta ba sarani sira Filipos nian (no sarani sira tempu no fatin hotu nian)
Kristu nia ezemplu; maski nia Maromak nia Oan, Kristu la afirma ho arrogansia no foti-an
ninia kondisaun divina, maibé asume realidade frajilidade umana nian, hodi halo an servidér
ema sira-nian atu hanorin ita lisaun boot liu domin nian, servisu nian, entrega total moris nian
tan domin. Sarani sira simu bolun husi Maromak atu tuir Jezis no moris hanesan nia iha
entrega totadl ba Aman no ba Ninia projetu sira.

LEITURA | — Ez 18,25-28

Ezequiel mak “profeta esperansa nian”. Desterradu iha Babil6nia husi 597 mK (iha Joaquin
nia ukun, bainhira Nabucodonosor konkista Jerusalém ba dala uluk no deporta ba Babil6nia
klasse dirijente pais nian), Ezequiel ezerse iha-ne’eba ninia misaun profétika entre judeu sira
desterra iha ne’eba..

Faze dahuluk ministériu Ezequiel nian hala’o entre 593 mK (data ninia bolun nian) no 586
mK (data tropa sira Nabucodonosor nian harahun Jerusalém no ba dala rua lori sai judeu sira
ba Babilonia). Tha faze ne’e, Ezequiel buka halakon esperansa falsa sira katak sira-nia terus
atu remata ona, no haklaken katak sira-nia dadur sei Kkleur... Sira sei la fila lalais ba
Jerusalém, maibé ema sira ne’ebé hela iha Jerusalém (no kontinua hakbarak sira-nia salan no
infidelidade) sei mai hamutuk ho sira iha Babilonia.

Faze daruak ministériu Ezequiel nian haht husi 586 mK, to’o besik 570 mK. Hela iha rai
estranjeiru, lahd Templu, lahd amlulik no kultu, desterradu sira moris iha dezesperu no
duvida kona-ba Maromak nia laran-di’ak no domin. Ezequiel, iha faze ne’e, buka habiit sira-

nia esperansa no tranzmite ba Povu serteza katak Maromak la husik no la haluha sira.

To’o altura ida-ne’e, Israel reflete ninia relasaun ho Maromak nu’udar grupu no la’6s nu’udar
individuu. Katekeze Israel nian konsidera katak Aliansa la halo ho israelita individualmente,
maibé ho komunidade tomak. Nune’e, sira ruma nia infidelidade (inkluzive bei-ala sira-nian)
lori sofrimentu no mate ba komunidade tomak; no sira balun nia fidelidade (inkluzive bei-ala
sira-nian) sai bee-matan moris no bensan nian ba hotu.

Sira ne’ebé iha Eziliu, le’e drama ne’ebé monu iha sira nia leten iha perspetiva ne’e nia
roman. Sira konsidera katak sira justu no di’ak, katak sira la halo salan no sira iha ne’ebé atu
kasu nasaun tomak nia salan. Até iha refraun ida ne’ebé repete beibeik iha altura ne’eba:
“aman sira mak han uvas matak, maibé oan sira nia nehan mak siin” (Ez 18,2b). Fraze ne’e
hanesan reprovasaun ida ba Maromak ne’ebé, iha perspetiva teoldjika tempu ne’eba nian,
halo desterradu sira bibi kasu-salan nian ba nasaun nia infidelidade sira. Justu nune’e? Halo
ema justu sira selu ema maksalak sira nia hahalok buat ruma loos?

Ba kestaun sira-ne’e mak profeta Ezequiel buka hatan.

MENSAJEN

Loloos, membru sira Maromak nia Povu nian ne’ebé hela iha Eziliu Babil6nia nian labele
“hisik bee husi sira-nia kapote” no hanoin katak sira ema justu no inosente: laiha ema justu
no inosente iha prosesu ne’e, basa ema hotu, lahé esesaun, mak responsavel ba atitude
infidelidade nian ba Jahwéh no la kumpre Ninia ukun-fuan sira. Iha sentidu eh lae atu ema
sira iha Eziliu akuza Jahwéh injustu, bainhira sira ho modu sistematika viola aliansa no halo
salan no infidelidade barak (vers. 25)?

Israel mos labele kontinua subar an iha responsabilidade koletiva nia kotuk, ne’ebé implika
ema hotu, maibé la responsabiliza ema ida. Tempu to’o ona atu membru ida-idak Maromak
nia Povu nian sente pesoalmente responsavel iha Maromak nia oin ba sira-nia hahalok no ba
kompromisu sira asume iha ambitu Aliansa nian. Membru ida-idak Maromak nia Povu nian
tenke deskobre katak, bainhira nia halo hilin laloos no hela metin iha sira, sei sofre
konsekuénsia sira; no katak bainhira nia husik dalan sira egoizmu no salan nian no hili
Maromak no Ninia valor sira, nia sei hetan moris (vers. 26-28).

Maski nune’e, la signifika katak membru ida nia salan la afeta maun-alin sira seluk. Salan
nafatin hatama elementu dezekilibriu nian, dezarmonia nian, egoizmu nian, fahe-malu nian,
ne’ebé kona ema hotu ne’ebé la’o ho ita... Maibé buat ne’ebé Ezequiel hakarak sublifia iha-
ne’e mak ema ida-idak, mane no feto tenke sente pesoalmente responsavel iha Maromak nia
oin ba sira-nia opsaun no hahalok sira.

Superasaun mentalidade koletiva nian, hodi f6 fatin ba responsabilidade individual, mak
progresu boot ida iha istoria teoldjika Israel nian. Horiohin ba oin, Povu aprende reajen
nu’udar individuu no la’és nu’udar massa/grupu boot. Dalan nakloke ba Aliansa Foun”
Aliansa ida la halo ho modu jerdl ho komunidade ida, maibé Aliansa pesoal no interior, halo
ho fiar-na’in ida-idak.

LEITURA Il - Filip 2,1-11

Sidade Filipos, situa iha norte Grécia nian, mak sidade prospera ida, ho populasaun maioria
veteranu tropa romanu sira. Sidade ne’e organiza tuir maneira Roma nian, no depende
diretamente ba imperador; nune’e mak nia goza priviléjiu hanesan ho sidade sira Italia nian.
Paulo mak funda komunidade sarani Filipos nian iha bailoron tinan 49, durante viajen
misionaria daruak. Iha ninia estadia ida iha prizaun (Efeso?), komunidade haruka ninia
membru ida atu tulun nia no ho laran-luak haruka moés osan kuantidade ida atu haree ba



apostolu ne’e nia nesesidade sira.

Maski komunidade ne’e mak komunidade ida ne’ebé fiél no laran-luak, komunidade sarani
Filipos nian la’6s perfeita... Dezapegu, haraik-an no simplisidade la’6s valor sira ne’ebé ema
boot riku komunidade nian sira apresia.

Tha enkuadramentu ne’e mak ita situa testu ne’ebé, leitura ohin nian aprezenta mai ita. Testu
ida, ne’ebé iha pontudevista literariu, aprezenta parte rua. Dahuluk (vers. 1-5), iha proza,
kontein Paulo nia rekomendasaun konkreta sira ba sarani sira Filipos nian kona-ba valér sira
ne’ebé sira tenke kuda. Darauk (vers. 6-11), iha poezia, aprezenta ba sarani sira iha Filipos
Kristu nia ezemplu (provavelmente, ne’e knananuk pré-paulinu ida, ne’ebé sarani sira resita
iha selebrasaun liturjika no Paulo integra iha testu surat nian).

MENSAJEN

Iha parte dahuluk (vers. 1-5), Paulo, ho ton solene, husu ema-boot romanu sira ne’ebé
konstitui komunidade Filipos nian atu keta husik orgullu, autosufisiénsia, loko-an, ambisaun,
ne’ebé provoka de’it divizaun atu domina sira. Nia hameno sira atu moris hamutuk, atu
hadomi malu no sai solidariu, basa ba ne’e mak Kristu, 1a’0s de’it ho liafuan, maibé ho moris
rasik hanorin Ninia dixipulu sira.

Iha parte daruak (vers. 6-11), Paulo refere, ho detalle liutdn, Kristu nia ezemplu. Atu
aprezenta ezemplu ne’e, Paulo uza knananuk litarjiku ne’ebé selebra “Kenosis”
(“despojamentu”) Kristu nian no Ninia ezaltasaun.

Kristu Jezus — temi iha inisiu, iha klaran no iha final — konstitui motivu knananuk nian. Tanba
Filipos oan sira ema sarani, no tanba Kristu mak protdtipu ne’ebé tuir nia ilas sira tenke
konfigura an, sira iha obrigasaun atu komporta an hanesna Kristu. Kristu nia ezemplu mak
oinsé loos?

Uluknanai knananuk ne’e hatudu kontraste entre Addo (ema ne’ebé hakarak sai hanesan
Maromak no dezobedese Nia — kf. Gn 3,5.22) no Kristu (Ema Foun, ne’ebé hatan ho haraik
an no obediénsia ba Aman). Addo nia atitude lori frakasu no mate; JezUs nia atitude lori
gléria no moris.

Knananuk define “despojamentu” (“kenosis”) Kristu nian ho modu presizu: la foti An ba
ninia kondisaun divina, maibé aseita sai ema, hodi asume ho haraik-An kondisaun umana, atu
servi, atu f6 moris, atu revela Aman. Maski nia Maromak no kontinua sai Maromak, Nia
aseita atu tuun atu hasoru ema sira, sai servidor hodi garante moris foun ba ema sira. “Hatuun
An” ida-ne’e sai eskandalu boot: Jezus aseita mate ne’ebé aat liu — mate iha krus — atu
hanorin lisaun boot servisu nian, domin radikal, entrega total moris nian.

Entrega an totdl ba Aman nia planu la’6s frakasu ida: Kristu nia obediénsia no entrega ba
Aman nia projetu rezulta moris-hi’as no gléria. Konsekuénsia ba Ninia obediénsia, domin no
saran An, mak Maromak foti nia ba “Kyrios” (“Na’i” — naran ne’ebé, Antigu Testamentu,
troka ba Maromak nia naran ne’ebé labele temi); no umanidade tomak (“lalehan, rai no
infernu sira”) rekofiese Jezas nu’udar “Na’i” be ukun rai tomak no prezide istoria.

Iha-ne’e Paulo halo apelu ba Filipense sira no fiar-na’in hotu atu iha haraik-an,
dezpojamentu, saran moris: sarani hotu tenke halo tuir Kristu nia ezemplu, atan terus-na’in no
haraik an, ne’ebé halo nia moris sai don ida ba ema hotu. Dalan ne’e la hamohu ema, maibé
lori nia ba gléria, ba moris nakonu.

EVANJELLU - Mt 21,28-32

Testu ne’ebé propoin mai ita iha domingu ne’e lori ita ba Jerusalém, iha etapa final Jezus nia
dalan iha rai. Molok ne’e, Jezus tama iha Jerusalém no ema lubun-boot simu Nia ho triunfu



(kf. Mt 21,1-11); neineik-neineik, entuziazmu inisil troka ho rekuza kategorika atu simu
Jezus no Ninia projetu.

Ulun sira amlulik sira-nian no katuas sira —lider relijiozu judaiku sira — mosu nu’udar motor
opozisaun nian ba Jezus. Sira la dispostu atu rekofiese Jezus nu’udar Maromak nia Mesias no
aseita katak Nia soi mandatu ida husi Maromak atu propoin ba ema sira realidade foun ida —
realidade Reinu nian. Bele sente tensaun iha ambiente, ne’ebé hatudu katak besik daudaun
ona ba JezUs nia paixaun no mate.

Tha kuadru ne’ebé antisipa epizodiu ohin nian — maibé la iha relasaun direta ho nia —lider
judeu sira hasoru malu ho Jezls iha Templu; Sira husu Nia ho autoridade ne’ebé mak Nia
halo buat sira ne’e no sa de’it Ninia kredensial sira (kf. Mt 21,23-27). Jezus hatan ba sira hodi
husu atu sira fo sira-nia hanoin kona-ba batizmu Jo&o nian. Lider judaiku sira lakohi hatan:
sira hateten katak Jodo Batista la mai husi Maromak karik, sira ta’uk reasaun ema lubun-boot
nian (ne’ebé konsidera Jodo profeta ida); sira admite katak Jo&o nia batizmu mai husi
Maromak Kkarik, sira ta’uk JezUs husu ba sira tansa sira la aseita... lha silénsiu ninia
interlokutor sira ne’e nia oin, Jezas halo sira komprende katak Nia la iha resposta atu f6 ba
sira, enkuantu sira kontinua ho fuan ne’ebé taka, iha ulun toos lakohi simu Maromak nia
novidade (be Jodo haklaken no JezUs rasik propoin).

Tuirmai, Jezus aprezenta aikanoik tolu, atu hatudu Israel nia rekuza ba proposta Reinu nian.
Ho aikanoik sira-ne’e, Jezas konvida lider sira nasaun judaika nian atu reflete kona-ba
situasaun “guet” (iha lia-ebreu: bairu judeu sira-nian iha sidade naran de’it) nian iha-ne’ebé
sira taka an no rekorfiese katak sira-nia pozisaun metin no konservadora la iha sentidu. Ita-nia
testu mak aikanoik dahuluk husi aikanoik tolu ne’e.

MENSAJEN

Aikanoik oan-mane na’in rua nian ne’e hatudu atitude rua lahanesan hasoru dezafiu no
proposta sira Maromak nian.

Oan-mane dahuluk simu konvite husi nia aman atu serbisu “iha to’os-uvas”. Ninia resposta
dahuluk mak repsosta negativa: “ha’u lakohi”. Tha kontestu familiar Palestina nian iha Jezls
nia tempu, ne’e mak resposta ida ne’ebé merese reprensaun, partikularmente tanba atitude
hanesan ne’e ba kontra konvensaun sosial hotu... Oan ho hahlok nune’e halo aman ida
nakonu ho moe no hatuun ninia autoridade iha familiar sira, belun sira, vizifiu sira nia oin.
Oan ne’e ikusmai, hanoin didi’ak fali no ba serbisu iha to’os-uvas (vers. 28-29).

Oan daruak, iha konvite hanesan nia oin, hatan: “di’ak, ha’u ba, na’i”. Nia fé ba nia aman
resposta satisfatoria, ne’ebé la hatuun ninia autoridade no ninia “onra”. lha ema hotu nia oin
nia oan di’ak no sira hotu konsidera nia oan ezemplar. Maski nune’e, nia la ba serbisu iha
to’os-uvas (vers. 30).

Kestaun ne’ebé Jezus tau mak ne’e: “‘sira rua ne’e, ida-ne’ebé mak halo aman nia hakaran?”
Resposta ne’ebé Jezus nia interlokutor sira rasik haree momoos mak “ida uluk™ (vers. 31).
Aikanoik hanorin katak, iha Maromak nia perspetiva, buat ne’ebé importante la’6s ema
ne’ebé komporta di’ak iha ema nia oin no la eskandaliza ema seluk; maibé, tuir Maromak nia
I6jika, importante mak kumpre, loos duni, aman nia hakaran eh vontade. lha Maromak nia
perspetiva, la to’o liafuan furak eh deklarasaun sira intensaun di’ak nian; maibé presiza
resposta adekuada no koerente ida ba Aman (Maromak) nia dezafiu no proposta sira.

Farizeu sira, amlulik sira, kauast ulun sira Povu nian, loos duni, dehan “sin” ba Maromak
hodi aseita Lei Moisés nian... Sira-nia atitude — hanesan ho oan-mane ne’ebé dehan “sin” no
hafoin la ba servisu iha to’os-uvas — husi pontudevista konvensaun sosial, la merese
reprensaun,; maibé husi pontudevista kumpre Maromak nia vontade, sira nia atitude mak lia-
bosok de’it, basa sira rekuza simu Jodo nia konvite ba konversaun. lha kontrapartida, sira
ne’ebé, tuir “politika no relijiaun korretu” dehan “lae” (n.e. kobradér impostu nian no

prostituta sira), kumpre Aman nia vontade: sira simu/hakohak Jodo nia konvite ba
konversaun no hakohak proposta Reinu nian ne’ebé Jezus mai aprezenta (vers. 32).

Lee iha kontestu ministériu Jezus nian, aikanoik ne’e fo resposta ba sira ne’ebé akuza Nia
simu ema sala-na’in sira no ema sira iha ninin — katak, sira ne’ebé, tuir “konvensaun sira”,
dehan lae ba Maromak. Jezus halo klaru katak, iha Maromak nia perspetiva, la’6s importante
konvensaun esterna sira, maibé atitude interior. Buat ne’ebé f6 onra ba Maromak ladés kumpre
ritu esternu sira no “f6 impresaun” ba ema lubun-boot; maibé importante mak kumpre
Maromak nia vontade.

Mateus nia komunidade lee aikanoik ida-ne’e iha perspetiva oinseluk uitoan. Nia serve atu
leno judeu sira nia rekuza ba Evanjellu no akollimentu husi parte jentiu sira nian. Israel mak
“oan-mane” ne’ebé aseita serbisu iha to’os maibé, iha realidade, la kumpre Aman nia
vontade; ema jentiu sira mak “oan-mane” ne’ebé, aparentemente, dook husi Aman nia projetu
sira, maibé aseita Jezus nia Evanjellu no adere ba Reinu.



